
				এই পাতাটির মুদ্রণ সংশোধন করা প্রয়োজন। 
এলিজিবেথ। । * Sa
স্মরণপথে আসিতে লাগিল। ফলে আসিবার সময়ে যদি এলিজিবেথ তাহাকে সে রূপ সম্বোধন না করিতেন, তাহ1 হইলে আর স্মোলফের অন্তঃকরণ •তত আকৃষ্ট হইবার সম্ভাবনা থাকিত না। কেবল তাছার পিতৃবাৎসল্য দেখিলে তাহার মনে কখনই এমন ভাবের উদয় হইত না। এলিজিবেথ উৎকণ্ঠিতভাবে তাহার সহিত পুনৰ্ব্বার সাক্ষাৎ করিবার ইচ্ছ। প্রকাশ করিয়াছিলেন, এবং যে সমস্ত কথা কছিয়াছিলেন সকলই সুমধুর ও অমৃতময়। সুতরাং তাহাতে ম্মেলফ মনে মনে এমন আশঙ্কা করিতে পারেন যে, এলিজিবেথ হয়ত আমার প্রতি অনুরাগবতী হইয়া থাকিবেন। ফলে যুবা পুরুষদিগের অন্তঃকরণে যে প্রকার ভাবের উদয় হইয়াথাকে তাহার ও তদ্রুপ হইতে লাগিল । তিনি তখন এমন বুঝিয়া গেলেন যে তাহার ভাগ্য সুপ্রসন্ন হইয়াছিল বলিয়াই এলিজিবেথের সহিত সাক্ষাৎ হয় এবং উভয়েই পরস্পর স্নেহপাশে বদ্ধ হন। কিন্তু দৈবযোগে যে এরূপ ঘটনা ঘটে তাহা কদাচ সম্ভব নয়। এই রূপ কম্পনা করিতে করিতে তাহার মনে এমনি প্রত্যয় জন্মিল যে, তাছার অভিলাষ ও কামন। সকল এলিজিবেথকে জানাইবার জন্য অত্যন্ত অধীর হইতে লাগিলেন । কিন্তু মনোবাঞ্ছা পুর্ণ হইবার বিষয়ে বড় সাহস পূৰ্ব্বক আশা করিতে পারিলেন না। হায়! কি মোহের প্রভাব ! এলিজিবেথ তাহাকে যেরূপ মনের কথা জানাইতে চাহিয়াছিলেন, ম্মোলফ তাহার দিক দিয়া ও যাইতে পারিলেন না । ।
এ দিকে স্পৃিঙ্গর স্মোলফকে আপন আলয়ে দেখিয়া অবধি অপার শোকসাগরে নিমগ্ন আছেন। তাহার মনোহর রূপ লাবণ্য, অসাধারণ উদারতা, অপরিসীম সাহস প্রভৃতি মহৎ মহৎ গুণ সকল অনবরত স্মরণ হুওয়াতে নিবাসন যে কি পৰ্য্যন্ত ক্লেশকর তাহা তিনি বিলক্ষণ বোধ

